
Rezime/Abstract

Kako bi realizovao nastavu, pored poznavanja sadržaja, nastavnik treba poznavati i metode učenja – treba znati koje
aktivnosti učenja obezbjeđuju ostvarivanje predviđenih ciljeva/ishoda obrazovanja. Predmet istraživanja ovog rada bilo je
poređenje savremenih i tradicionalnih metoda rada u nastavi bosanskog jezika i književnosti, navođenje njihovih prednosti i
nedostataka, te pokazivanje na konkretnim primjerima pomoću kojih metoda učenici bolje savladavaju gradivo. Sprovedeno
je istraživanje o upotrebi tradicionalnih i savremenih metoda rada u nastavi bosanskog jezika i književnosti u osnovnoj i
srednjoj školi. Ispitanici su bili učenici i nastavnici bosanskog jezika.U teorijskom dijelu ovog rada osvrnut ćemo se na
spoznaje koje su metodičari već ranije bilježili o tradicionalnim i savremenim metodama rada u nastavi bosanskoga jezika i
književnosti. U metodološkom dijelu će biti prikazani rezultati već ranije pomenutog istraživanja, njihov tabelarni i grafički
prikaz, kao i interpretacija tih rezultata. Cilj ovog istraživanja bio je ispitati, analizirati i interpretirati dominantne metode
rada u nastavi bosanskog jezika i književnosti. Pomoću anketnih upitnika cilj je ostvaren što je i prezentirano u radu.

